                     Информативни сесии за Деменција – во Rockdale
Македонско Австралиското Добротворно Друштво од Сиднеј Инк., (Macedonian Australian Welfare Asociation of Sydney, Ink. – MAWA) ја започна веќе најавената кампања за Деменција, насловена “Како да го зачуваме умот“?

Првата информативно-едукативна сесија се одржа во Македонската пензионерска група “Добро Утро “ во Rockdale. На сесијата беа поканети гости-спикери од Calvary Hospital, кои детално ги запознаа присутните со видовите на услуги кои стојат на располагање и можностите што ги пружа болницата за лица со Деменција. Исто така, присутните беа запознаени и  со битните карактеристики на Деменција како медицински проблем. Посебен акцент беше ставен на  нејзиното рано откривање и благовремено превземање на соодветни мерки за ублажување и успорување на развојниот тек на несаканата состојба, како и општа превентива.
Втората информативна/едукативна сесија, како дел од кампањата “Како да го зачуваме умот“, се одржа со дел од пензионерската група “St. George” во Rockdale, (за вториот дел од групата накнадно ќе се одржи уште една сесија). Сесијата ја одржа MAWA Едукатор за Деменција.
Сесијата беше проследена со големо внимание од страна на присутните. Тие поставуваа разни прашања, а имаше и такви кои за прв пат слушаат што е тоа Деменција. Некои пак, иако веќе слушнале за проблемот, за прв пат им стана јасно, за што се работи и што е всушност Деменција. Се размениа и мислења околу ставот, сваќањата и односот кон лицата кои имаат проблем со Деменција, или проблем со некоја ментална болест.
Потоа се разговараше за разни потреби и предлози на присутните, како и за начини и можности за задоволување на истите.

Сесијата заврши во пријатна атмосфера и општо задоволство, со договор за понатамошната соработка и идна средба.

Сите информации поврзани со кампањата, како и за други прашања  што ве интересираат , може да ги добиете во МAWA, на 9597 5455.
